CONVENIO DE COLABORACION ENTRE O SERVIZO GALEGO DE SAUDE E O
CONCELLO DE VALDOVINO NO QUE SE ESTABLECEN AS BASES PARA A
REFORMA DO CENTRO DE SAUDE DE VALDOVINO

Santiago de Compostela, 10 de outubro de 2018

REUNIDOS

Dunha parte, D. Jesus Vazquez Almuina, conselleiro de Sanidade e presidente do
Servizo Galego de Saude, organismo auténomo adscrito a dita conselleria, actuado
en nome e representacion deste ultimo, e no exercicio das facultades que lle venen
atribuidas no artigo 34 da Lei 1/1983, do 22 de febreiro, de normas reguladoras da
Xunta e da sua Presidencia, de conformidade co Decreto 43/2013, do 21 de febreiro,
polo que se establece a estrutura organica do Servizo Galego de Saude e de
conformidade co establecido na Lei 1/2016, do 18 de xaneiro, de transparencia e bo
goberno, asi como na Lei 40/2015, do 1 de outubro, de réxime xuridico do sector
publico.

E doutra parte, D. Alberto Gonzalez Fernandez, actuando en nome e representacion
do Concello de Valdovifio, en virtude da sua condicién de alcalde-presidente da citada
corporacién, segundo o disposto no artigo 21 da Lei 7/1985, do 2 de abril, reguladora
das bases de réxime local (en adiante LRBRL), 61.1 da Lei 5/1997, do 22 de xullo, de
administracion local de Galicia (en adiante LALGA) e o artigo 41.1 do Real decreto
2568/1986, do 28 de novembro, polo que se aproba o Regulamento de organizacién,
funcionamento e réxime xuridico das entidades locais.

As partes intervenientes recofiécense capacidade legal para outorgar o presente
convenio, e para estes efectos,

EXPONEN

I. O artigo 1 do Decreto 41/2013, do 21 de febreiro, polo que se establece a estrutura
organica da Conselleria de Sanidade, determina que esta é o o6rgano da
Administracién Autonémica responsable da superior direccibn e control do
desenvolvemento das funcions e competencias que corresponden a Xunta de Galicia



na Lei 8/2008, do 10 de xullo, de saude de Galicia, e na Lei 5/1999, do 21 de maio, de
ordenacion farmacéutica.

O Decreto 43/2013, do 21 de febreiro, polo que se establece a estrutura organica do
Servizo Galego de Saude, determina que este é o organismo auténomo de natureza
administrativa adscrito & Conselleria de Sanidade, configurado para o axeitado
desenvolvemento das competencias que no eido sanitario lle corresponden a
Comunidade Auténoma de Galicia.

Il. Tanto a LRBRL, como a LALGA e a Lei 40/2015, do 1 de outubro, de réxime
xuridico do sector publico, recollen ao longo do seu articulado o principio xeral de
colaboracion.

lll. De conformidade co establecido no artigo 47 e seguintes da Lei 40/2015, do 1 de
outubro, e o artigo 55 d) da citada Lei 7/1985, do 2 de abril as administraciéns
publicas prestaranse, no ambito propio, a cooperacion e asistencia activas que poidan
precisar para o eficaz cumprimento das suas tarefas.

IV. A Constitucion recolle no artigo 103 que a Administracion debe actuar de acordo,
entre outros, cos principios de eficacia e coordinacion. Nesa lifa, todas as
administracions publicas deben impulsar medidas relativas & xestién eficaz e eficiente
dos recursos dispofibles, co obxecto de poder continuar prestando ou prestar os
servizos aos cidadans en condicions de calidade que satisfagan as suas necesidades,
sendo preciso minimizar custos e xestionar de forma compartida nas actuaciéns
publicas. A prestacién dos servizos publicos, o seu fomento e a promocion das
actividades esixe un elevado custo, tanto de instalacién e adquisicion coma de
funcionamento e xestion, que fai necesaria a colaboracién entre distintas
administraciéns coa finalidade de poder prestar aos cidadans unha actividade e un
servizo que na actualidade se considera imprescindible como medio de mellora nas
relaciéns cos mesmos.

V. Neste senso, é preciso optimizar os recursos econdmicos das administraciéns
publicas mediante formulas innovadoras que permitan a xestibn compartida na
prestacidn dos servizos publicos que, neste caso, se concreta no presente convenio
de colaboracion.

VI. A fin de dar unha mellor resposta aos problemas de saude da poboacion,
mediante actuacions que permitan mellorar as dotacions e infraestruturas adicadas a
atencion asistencial ao cidadan no Concello de Valdovifio, faise necesario acometer
unha serie de obras de reforma no centro de saude de Valdovifo.



VII. O centro de saude de Valdovifio require de frecuentes actuaciéns de mantemento
para ofrecer en cada momento o mellor servizo posible aos seus usuarios. Deste
xeito, os servizos técnicos do Servizo Galego de Saude tefien detectado a necesidade
de efectuar unha actuacion de reforma sobre o mesmo.

VIII. Conscientes da dita necesidade, as partes intervenientes acordan unir os seus
esforzos para acadar o obxectivo sinalado. Por iso, e a fin de levar adiante as citadas
obras de reforma no centro de saude de Valdovifio, € necesario a concorrencia de
vontades de ambas as duas partes interesadas, polo que € preciso determinar o
contido da dita colaboracion.

A vista do anterior, as partes asinantes acordan outorgar o presente convenio de
colaboracion de acordo coas seguintes

CLAUSULAS

Primeira. Obxecto

O presente convenio ten por obxecto establecer as bases da colaboracion entre o
Servizo Galego de Saude e o Concello de Valdovifio para o financiamento das obras
de reforma no centro de saude de Valdovifo, propiedade do concello.

Segundo se detalla no informe aportado polo concello, as obras de reforma
comprenderan a substitucion da cuberta, a reparacion da zona de entrada e obras
necesarias para solucionar os problemas de accesibilidade ao centro.

Segunda. Obrigas das partes

1. O Concello de Valdovifio, como titular do centro de saude, asume as seguintes
obrigas:

- Supervision do correspondente proxecto técnico de obras.

- Contratacion, direccion e execucion das obras de reforma do centro de saulde, en
virtude do establecido no artigo 21.1.f) da Lei 7/1985, do 2 de abril, reguladora das
bases de réxime local.



2. Correspondera ao Servizo Galego de Saude a coordinacién, xunto co concello,
daquelas actuaciéns que resulten necesarias para garantir o mantemento e a
continuidade asistencial durante o prazo de execucién das obras.

Terceira. Orzamento das actuacions

O orzamento das obras de reforma no centro de saude de Valdovifio, segundo se
desprende do informe aportado polo concello, ascende a 65.824,00 € (IVA incluido).

No suposto de producirse incremento na liquidacion final, este repercutira na parte
que execute as obras.

Cuarta. Financiamento das actuacions

O Concello de Valdovifio e o Servizo Galego de Saude cofinanciaran as obras a
realizar, correspondendo ao organismo auténomo a financiamento da substitucion da
cuberta e ao concello a reparacion da zona de entrada e obras necesarias para
solucionar os problemas de accesibilidade ao centro,quedando o reparto como a
continuacioén se indica:

Achegas maximas
Concello 24.200,00 €
Servizo Galego de Saude 41.624,00 €

Tanto o Servizo Galego de Saude como o Concello de Valdovifio comprométense a
consignar o crédito adecuado e suficiente para imputar a totalidade do gasto que
asumen.

Quinta. Procedemento de pago

O Servizo Galego de Saude efectuara as suas achegas con cargo a aplicaciéon
orzamentaria 5001 412B 760.0, na que existe crédito axeitado e suficiente.

As achegas seran efectuadas do seguinte xeito:

12 fase. Un 50% da achega total do Servizo Galego de Saude se entregara ao
Concello cando presente a seguinte documentacion:

- Escrito de solicitude de pagamento
- Contrato asinado co contratista para o inicio das obras



22 fase. O restante 50% da achega do Servizo Galego de Saude sera abonado cando
o Concello presente a seguinte documentacion xustificativa, acreditativa do
cumprimento do convenio:

- Certificacions de obra co V° e Prace do Concello.

- Escrito de solicitude de pagamento con nimero de conta bancaria.
- Factura emitida polo empresario que acometera os traballos descritos na clausula
primeira.

Sexta. Comisiéon de seguimento

Coa finalidade de asegurar o bo fin e cumprimento do obxecto deste convenio,
constituirase unha comisién de seguimento a que corresponderan as seguintes
funciéns:

1. Impulsar e avaliar o cumprimento do presente convenio, propofiendo as actuaciéns
que se consideren precisas para tal fin.

2. Interpretar en caso de dubida o contido do mesmo.

3. Proponier as partes a resolucidon das posibles controversias que puideran xurdir na
sua aplicacion.

A comisiéon estara formada por dous representantes de cada unha das partes
nomeados polos seus maximos responsables. A comisién reunirase por solicitude
dunha das partes asinantes, considerandose constituida se asiste polo menos un dos
representantes de cada entidade.

Sétima. Causas de resolucion

Seran causas de resolucion do presente convenio, ademais das previstas legalmente,
as que a continuacion se establecen:

1. O incumprimento total ou parcial dalgunha das suas clausulas.
2. O mutuo acordo entre as partes.

Oitava. Réxime xuridico

O presente convenio de colaboracién ten caracter administrativo, sendo de aplicacion
o disposto na Lei 40/2015, do 1 de outubro, de réxime xuridico do sector publico.

De conformidade co disposto no artigo 6.1 da Lei 9/2017, do 8 de novembro, de
contratos do sector publico pola que se transpofien ao ordenamento xuridico espanol
as directivas do Parlamento Europeo e do Consello 2014/23/UE e 2014/24/UE, do 26



de febreiro, o presente convenio estd excluido da sua aplicacién. Non obstante,
consonte o artigo 4 da dita Lei, este convenio rexerase polas slas normas especiais,
aplicandose os principios desta lei para resolver as dubidas e lagoas que puideran
presentarse.

Novena. Resolucion de conflitos e xurisdicion competente

As partes asinantes do presente convenio comprométense a resolver de maneira
amigable calquera desacordo que poida xurdir no desenvolvemento do mesmo. De
non chegarse a acordo, as cuestidbns obxecto de diverxencia seran tratadas na
comisién de seguimento, quedando as partes que o subscriben suxeitas a xurisdiciéon
contencioso-administrativa para a resolucién de calquera conflito que puidese xurdir
na aplicacion deste convenio.

Décima. Vixencia

O presente convenio entrara en vigor o dia da sua sinatura e estendera a sua vixencia
ata o 31 de decembro de 2018.

Undécima. Publicidade

A sinatura deste convenio leva implicito o consentimento expreso das persoas
intervenientes para que a Administracion publica autondémica galega poda facer
publicos os datos de caracter persoal que figuren nel, de acordo co disposto na Lei

19/2013, do 9 de decembro, de transparencia, acceso a informacion publica e bo
goberno, e na Lei galega 1/2016, do 18 de xaneiro, de transparencia e bo goberno.

En proba de conformidade con canto antecede, asinan o presente convenio, por
cuadriplicado exemplar, no lugar e data sinalados no encabezamento.

POLO SERVIZO GALEGO DE SAUDE POLO CONCELLO DE VALDOVINO

Jesus Vazquez Almuiia Alberto Gonzalez Fernandez

